
Aatsitassanut Suliffeqarnermullu Naalakkersuisoqarfik 
Departement for Råstoffer og Arbejdsmarked 

NAALAKKERSUISUT 

GOVERNMENT OF GREEN LAND 

Inatsisartunut ilaasortaq, 
Stine Egede, Inuit Ataqatigiit 
IMaani 

Kuannersuit aamma aatsitassarsiorluni misissuinissamut akuersissutit 
pillugit § 37 naapertorlugu apeqquteqaammut nr. 2019/1S6-imut akissut 

Asasara Stine Egede. 

Inatsisartut Suleriaasianni § 37 naapertorlugu apeqqutit matuma kinguliani 
allassimasut Naalakkersuisunut saqqummiuppatit, taakkualu matumuuna 
akissuteqarfigineqarput. 

1. Aatsitassanut S uliffeq arnermullu N aalakkersuisup kiisalu 
N aalakkersuisut paasititsiniaatitaasa 

pilersaarutaanut 
N arsamiinnerminni GME-p 

oq ariartuutigisimasaat Kuannersuarni 
imaluunniit GME-p lS.marts KNR-imi suliap 
tusarniutigeriaannanngorneranut 
ilumoorpa? 

Akissut: 

oqariartuutaat sorleq 

Soorlu Inatsisartuni ilaasortap Sofie Geislerip § 37 naapertorlugu 
apeqquteqaataani nr. 2019/97-imi apeqqummut nr. l-imut tunngatillugu 
siusinnerusukkut akissutigisimasannut innersuussutigisinnaagiga, 
Naalakkersuisut uppemarsarsinnaavaat Kuannersuit pillugit piiaanissamut 
qinnuteqaammik eqqortumik naammattumillu immersukkamik 
Naalakkersuisut sul i qinnuteqaammik tigusaqarsimanngimmata, 
taamaattumillu suli aalajangiisoqarsimanngimmat. 

Akuersissummik pigisaqartut assigiinngitsut qinnuteqaatip 
ingerlanneqamerisa ingerlanerannik il.il. naliliinertik pillugu tamanut 
ammasumik qanoq oqariartuuteqartamerat aallaaviatigut Naalakkersuisut 
akisussaaffiginngilaat. Erseqqissaassutigineqassaarlu eqqunngitsumik 
paasissutissiisoqanngimmat aammalu kikkut qanoq avammut 
oqariartuuteqarsimanerat ullumikkut Naalakkersuisut 
akuleruffiginianngimmassuk. 

2. Naalakkersuisut oqariartuutigisimasartik attakkunikku taava 
GME-p IS.marts oqariartorsimanera naqqiiiviginiarpaat? 

Akissut: 
Takuuk apeqqummut l-imut akissuteqaat 

3. Apeqqut 2 naamiuppat, sooq Naalakkersuisut naqqiinianngillat? 

Akissut: 

Takuuk apeqqummut l-imut akissuteqaat 

4. Naalakkersuisut GME-p pilersaarummini aatsitassanik 
atornianngisaminnut tatsimi eqqaavissaminni sapusiornissamik 
pilersaarutaat illersorneqarsinnaasutut isigaat? 

Akissut: 

Aatsitassanut Ikummatissanullu inatsimmi § 1, imm. 2 naapertorlugu 
ingerlatat aatsitassanik piiaanermut attuumassusillit tamarmik 
isumannaallisaaneq, peqqissuseq, avatangiisit, pisuussutinik atorluaaneq 
aamma inuiaqatigiinni piujuartitsinissaq eqqarsaatigalugit 
isumannaatsumik kiisalu naleqquttumik aammalu pissutsini assingusuni 
nunam tamalaani suleriaatsinut pitsaasunut akuerisaasunut 
naapertuuttumik suliarineqartussaapput. Tamanna isumaqarpoq, ingerlatat 
isumannaallisaanikkut, peqqissutsikkut, avatangiisitigullu 
navianartorsiortitsinnginnissaa Naalakkersuisut naatsorsuutigigaat. Allat 
pisut akuersaameqarsinnaassanngillat. 

5. Suliami uani Naalakkersuisut paasissutissanik allanik 
tunniussassaqarpat? 

Akissut: 

Aatsitassanut Ikummatissanullu inatsimmi § 87b naapertorlugu VSB-imut 
aamma VVM-imut nassuiaatit tamakkiisutut isigineqarsinnaalerpata, 
tamanut tusamiaassutigalugit Naalakkersuisunit nassiunneqartussaapput. 

Akissuteqaammut atugassatut Inuussutissarsiomermut 
Nukissiuuteqamermullu Naalakkersuisoqarfimmit akissuteqaammik 
piniartoqarpoq. VSB-mut nalunaarusiap tuluttoortaa nassiunneqartoq 
suliarisimallugu Greenland Minerals Limited nalunaarfigisimallugu, 

Inuussutissarsiomermut Nukissiuuteqamermullu Naalakkersuisoqarfik 
paasissutissiivoq. Inuussutissarsiomermut Nukissiuuteqamermullu 
Naalakkersuisoqarfik naliliivoq ingerlatseqatigiiffiup VSB-mut 
nalunaarusiamut missingiusiaani tamanut ammasumik tusamiaanissamut 
piumasaqaatit minnerpaaffissaat naammassineqarsimasut. 
Ingerlatseqatigiiffik tamatuma saniatigut paasitinneqarpoq, nalunaarusiap 
taassuma kalaallisoortaa aamma danskisoortaa nassiunneqamiariarpata, 
taakkua N aalakkersuisunut saqqummiunneqartussanngussasut. 

rsumik inuulluaqqusillunga 

